
Shërbimet tona 
Shoqëria “e-Cert” shpk ofron shërbimet e Auditimit dhe Certifikimit për Sistemet e Menaxhimit. Shërbimet tona 
ofrohen për një gamë të gjerë Standardesh të Sistemeve të Menaxhimit dhe të Sektorëve të Industrisë. 

 

Vlerat tona 
 

1. Cilësia  
Cilësia është baza e të gjithë aktivitetit tonë, që nga proçeset teknike, administrative dhe të ofrimit të shërbimit ndaj 
klientit. Kultura jonë e shërbimit cilësor karakterizohet nga fokusi te klienti dhe përmirësimi i vazhdueshëm. 

Mbajtja e shërbimit cilësor, dhe e krijimit të vlerës së shtuar për klientët tanë, është në vëmendje të të gjithë personelit 
të Shoqërisë “e-Cert” shpk, në të gjithë hierarkinë e kompanisë. 

Për të menaxhuar cilësinë, kompania jonë ka ngritur dhe mirëmban një Sistem Menaxhimi Cilësie, bazuar në standardin 
ISO 17021-1 dhe standarde të tjera ndërkombëtare. 

 

2. Paanshmëria dhe Objektiviteti 
Si një kompani e pavarur financiarisht, ne synojmë të ofrojmë shërbimet tona në mënyrë të paanshme dhe të pavarur. 

Paanshmëria, objektiviteti dhe transparenca përfaqësojnë vlerat kyçe të kompanisë, drejtuesve dhe gjithë personelit, të 
brendshëm dhe të jashtëm. Kompania jonë planifikon dhe vepron duke respektuar parimet etike, rregullat e akreditimit 
dhe standardet më të fundit në fushën e certifikimit.  

Shërbimet tona do ti ofrohen të gjitha palëve të interesuara, në mënyrë të drejtë, të barabartë dhe pa paragjykime. 

Drejtuesi më i lartë i kompanisë, angazhohet për mos ndërhyrjen në vendimmarrje dhe mirëmbajtjen dhe zbatimin e të 
gjithë rregullave të paanshmërisë, konfliktit të interesit dhe objektivitetit. Gjithashtu angazhohet për të qenë i lirë ndaj 
çdo kontrolli dhe influence nga kushdo që ka interes direkt në shërbimet e ofruara. 

 

3. Kompetenca  
Angazhohemi të ofrojmë një shërbim cilësor, nëpërmjet një stafi profesionist, me kompetencë dhe integritet. Kompetenca 
e personelit është në përmirësim të vazhdueshëm dhe në përputhje me normat etike dhe të praktikave më të mira në 
sektorin tonë. Kompania angazhohet të ofrojë shërbime nëpërmjet personelit kompetent, duke i emëruar në ato detyra 
për të cilat janë vlerësuar se plotësojnë kualifikimet, trajnimet dhe eksperiencën përkatëse. 

 

4. Përputhshmëria  
Sigurohemi se Sistemi ynë i Menaxhimit plotëson kërkesat e ISO 17021, ISO të tjera përkatëse apo legjislacionit në 
fuqi që prek aktivitetin tonë. 

Gjithashtu, mundësojmë përmirësimin e vazhdueshëm dhe përputhshmërinë në vijimësi me kërkesat e standardeve të 
zbatueshme apo legjislacionit përkatës. 

 

5. Deklaratë  
Nëpërmjet kësaj Politike angazhimi ynë sa më sipër është i njohur dhe i kuptuar në të gjithë hierarkinë e kompanisë, 
dhe siguron se shërbimet tona janë të planifikuara, të zhvilluara në përputhje me kërkesat përkatëse dhe të 
monitoruara. 

 

 


